GALATAS 1:1-2 i GALATAS 1:5

Paulo remimombe'ukwe

Galacia yvy pygwa pegwara

epistola de Paulo aos galatas

Paulo omondo Galdcia yvy pygwa-pe onhe'e.

Kwatia-rehe omondo ] _
1-2 Hesu reroviaha Galacia yvy-py oiko va'e on-

homboaty aty ha-rupi. Xe Paulo amondo-ta peé-
my Xe nhe'é. Xe katu Hesu Cristo remimondo va'e.

Ndaikoi va'ekwe Hesu Cristo remimondo ramo
teko rei nhe'd-py. Ndoikdi xe moingo va'ekwe

Hesu Cristo remimondo ramo. Hesu Cristo ae
xe moingo va'ekwe gwemimondora. Xe moingo

va'ekwe Nhandejary ave Nhande ru gwemimon-
dord. Gwa'yry Hesu Cristo omano rire, tuvy
omoingove jevy va'ekwe ixupe. Ha Kko'dnga xe
re'yi kwéry, Hesu reroviaha va'e, entéro xe ndive
oiko va'e gwive omondo-ta peé-my omandu'aha.
3 Tapende rovasa katu Nhandejary Nhande Ru
va'e pende rexakwaa rei-vy. Tapende rexakwaa
rei katu Nhandejary Hesu Cristo ave. Tapene
mbopy'agwapy ave.

4 Ha Hesu Cristo onheme'¢ va'ekwe ijukahara-
pe. Ojejuka uka rei va'ekwe omboyke hagwa
nhandéhegwi nhane rembiapo vaikwe, nhane
resende hagwa, ndajaikovéi-ma hagwa &ygwa
hekoha vai va'e reko-rupi. Nhandejary Nhande
Ru va'e remimbota-rupi ojapo upéa. S5 Upéa-gwi
hembiapo pora-gwi, tonhemomba'egwasu meme
ete katu Nhandejary opa e'j reheve. Aipota upéa.
Amém.

Cristo rehegwa nhe'é pord peteixa
(Mt 7.15; Rm 16.17; 2 Co 11.2-4; Ef5.6; C1 2.8; 1
Ts2.4;2Pe2.1-3;1]Jo4.1)

6 Pene renti va'ekwe Nhandejary pemoirii
hagwa ixupe, Cristo pende rexakwaa rei hagwa.
Ha ko'adnga katu of he'i va'e pende-rehe: “Sapy'a
ojerovia-ma Nhandejary-rehe. Ha ko'dnga katu
pya'e oheja jevy-tama Nhandejary-pe. Ojehesa
rerova-tama outro kweéry-rehe, Cristo rehegwa
nhe'd pord omombe'u ambue va'e-rehe” he'i
pende-rehe.

Upéa ahendu ramo, xe mondyi voi.

7 Upe vae peé-my omombeu ambue
va'e:  “Cristo rehegwa nhe'd pord voi ore
remimombe'u” he'i mo'd omombe'u-vy. Ha
ndaha'éi inhe'€ tee omombe'u va'e peé-
my. Omombe'u joavy avy peé-my pene aka
ombotarova rei-vy. Inhe'd@ pord tee va'e
ohekoviardse mo'd peé-my. & Ha pejeapysaka
katu xe nhe'@-rehe. Cristo rehegwa nhe'é pora
peteixa. Oromombe'u va'ekwe peé-my Cristo
rehegwa nhe'® pord. Ha ko'dnga katu: “Ijapu
ra'e ore remimombe'ukwe” oro'e jevy ramo peé-
my, ivai ard. Oromombe'u ambue ramo peé-
my, tore mondo katu ojéhegwi Nhandejary ore
mbohasa asy hagwa-py. Nhandejary rembigwai
yvdy pygwa ave omombe'u ambue ramo peé-
my, ivai ard. Omombe'u ambue ramo peé-
my, tomondo katu ixupe ojéhegwi Nhandejary
ombohasa asy hagwéa-py. ° Oro'e hagwe-rami,
ko'dnga ha'e jevy-ta peé-my. Oime ramo Cristo
rehegwa nhe'd pord pehendu e'y hagwe-rami



GALATAS 1:10 iii GALATAS 1:14

omombe'u va'e, tomondo Kkatu ixupe 0jéhegwi
Nhandejary ombohasa asy hagwéa-py. 10 Upéixa
anhe'® pohyi ramo, ma'erd he'i xe-rehe: “Paulo
he'i upéa oipota hapixa kwéry omboete ixupe-
gwi” he'l mo'd xe-rehe. Ha anhetegwa va'e katu
nomombe'ti. Anhemboete ukase ae Nhandejary-
pe. “Teko rei remimbota-rupi oiko Paulo” he'i
mo'd xe-rehe. Nomombe'u pordi xe rehegwa.
Teko rei remimbota-rupi aiko vyteri ramo ra'e,
ndaikdi ard Cristo remimbota-rupi ra'e. Ndaikoi
ard ra'e a-rami Cristo rembigwai ramo.

Paulo oiko-ma Hesu Cristo remimondo ramo
(1Ts2.4)

11 Xe re'yi kwéry ha'e-ta peé-my. Cristo re-
hegwa nhe'é pord, xe remimombe'u va'e, ndaha'éi
voi teko rei akd gwigwa rei. Aipota peikwaa
upéa. 12 Cristo rehegwa nhe'd porad ndoikoiry
xXe-vy omombe'u va'ekwe. Inhe'é-py xe mbo'e
va'ekwe ndoikoiry. Hesu Cristo ae oikwaa uka xe-
vy va'ekwe onhe'€ pord omombe'u va'ekwe xe-vy.
Upéa-gwi xe nhe'é ndaha'éi teko rei akd gwigwa rei
amombe'u.

13 Ha peé peikwaa voi xe rekokwe. Judeu kwéry
Xe rugwy re'yi voi. Xe rekokwe judeu reko-rupi
aiko ramo va'ekwe peikwaa voi. Xe ko areko asy
va'ekwe aiko-vy Hesu reroviaha kwéry-pe, Nhan-
dejary rembiporavo va'e-pe. Xe poxy-vy voi areko
asy va'ekwe ixupe kwéry. Ajukase mo'a va'ekwe
aiko-vy ixupe kwéry." 14Ha ore rembypy ore ramoi
kwéry remimombe'ukwe gwive, ore rekoha, upéa
ahendu pordmbaseve seve va'ekwe. Upéa-gwi heta

* 1:13 At8.3:26.9-11

Xe re'yi rugwy kwéry, xe jave ikaria'y va'e ohendu
pord ramo ore ru he'i va'ekwe gwive, xe katu
ahendu poréve voi. Judeu reko-rupi aikose voi

va'ekwe. y .
15 Ha Nhandejary katu omoi va'ekwe xe-vy xe

rembiapord xe reko e'y ramo. Ha upéi katu xe
renoi va'ekwe xe rexakwaa rei-vy amoirti hagwa
ixupe. 16 Hemimbota-rupi ohexa uka va'ekwe xe-
vy gwa'yry amombe'u hagwa ta'yry rehegwa nhe'é
judeu e'y pa'Gi-rupi. Upe-ma ramo nanhombo'e
mbo'éi xe rapixa kwéry ndive.™ 17 Ndahai va'ekwe
Jerusalém tetd-my anhombo'e hagwa Hesu remi-
mondo va'e ndive. Upe-py Pedro oirii ndive Hesu

remimondo ramo oiko-ma Xe renonderd. Ha
ndahai joty va'ekwe anhombo'e hagwa hendive

kwéry. Ha upéi katu aha pya'e ae ixugwi kwéry yvy
akéno-py. Aradbia yvy-py aha va'ekwe. Upe-gwi aju
jevy ramo aha Damasco tetd-my. Upéa-gwi Xe nhe'é
ndaha'éi teko rei akd gwigwa rei amombe'u.

18 Upe rire mbohapy ro'y rire aha Jerusalém-
my. Pedro pohu-vy aha. Upe-py apyta. Quinze
ary apyta hendive. 19 Ha outro kwéry Hesu remi-
mondo va'e, avave-pe ndahexai. Tiago Nhan-
dejary Hesu ryvy mante ahexa.

20Ko va'e kwatia-rehe amoi va'e anhetegwa voi.
Nhande]ary resa-py amoi anhetegwa voi. Ndaxe
apui voi.

21 Ha upéi katu as€ Jerusalém-gwi. Aha Siria
yvy-rupi. Cilicia yvy-rupi aha ave. 22 Ha Judéia
yvy-rupi katu Hesu reroviaha onhomboaty aty

va'e ndaxe rexdi voi. _ 23 Ndaxe rexdai ramo
jepe, ohendu xe rerakwa: “Nhande kwéry Hesu

* 1:16 At9.3-6

reroviaha va'e gwive, Paulo nhane moingo asy
va'ekwe jajehesa rerova e'y hagwa mo'a Hesu-
gwi, jarovia e'y hagwa mo'a Hesu rehegwa nhe'é
pora. Ha ko'dnga katu ha'e ae Hesu rehegwa nhe'é
pord tee omombe'u oiko-vy” he'i Xxe mombe'u-
vy hikwdi. 24 Upéixa ramo xe rerakwa rendu-vy
omomba'egwasu Nhandejary-pe hikwai.

2

Paulo oho Hesu reroviaha ruvixa ha-py

1 Upe rire, quatorze ro'y rire aha jevy va'ekwe
Jerusalém tetd-my. Barnabé ndive aha va'ekwe.
Ha Tito katu oho ave xe ndive.* 2 Ha Nhandejary
xe-vyte oikwaa uka ra'e xe raperd. Upéa-gwi aha
va'ekwe Jerusalém tetd-my. Orogwahé&-ma ramo
upe-py, aha Hesu reroviaha ruvixa ha-py. Ha'e
kwéry anho ha-py aha amombe'u-vy. Hesu re-
hegwa nhe'é xe remimombe'u judeu e'y kweéry
pegward, amombe'upa pora ixupe kwéry aikwaa
uka-vy: “Ndopo-rami amombe'u judeu e'y kwéry-
pe” ha'e Hesu reroviaha ruvixa-pe. Ndaipotai
he'li xe remimombe'u-rehe, xe remimombe"ura-
rehe ave: “Ndaha'éi Hesu rehegwa nhe'é tee va'e
Paulo remimombe'u” ndaipotdiry he'i mo'a xe-
rehe upéa.

3 Oime ave xe ndive Tito xe ndive ou va'ekwe.
Upéa ndaha'éi judeu kwéry va'e ore kweéry-rami.
Gregova'e ae ha'e. Ha: “Ipora ereiko ore reko-rupi
judeu kwéry reko-rupi. Ipora erenhepirekyti uka
ore kwéry-rami” nde'iry joty ixupe.

* 2:1 At15

4 Ha ndaip6ri va'ekwe ore pa'li-rupi upe va'e
he'li va'erd. Oike nhemi voi ra'e ore pa'lt-my
upéa he'i va'e. Upéa he'i va'e ndaha'éi Hesu
reroviaha tee va'e. Omombe'u ra'anga anga rei
va'e ae Hesu rehegwa nhe'é€ porombotavyse-vy.
Oike nhemi voi ra'e ore rekoha rexa hagwa-
rehe: “Hesu Cristo-rehe pejerovia-magwi, ma'era
ndapeikovéi-ma judeu kwéry reko-rupi?” he'ise
ore-vy. “Judeu kwéry reko Nhandejary rekoha
voi” he'l ore-vy. “Ipokatu joty voi judeu kwéry
nhe'¢ nhande-vy. Ndaijapyiry, anhetegwa joty”
he'i. “Naiporai peheja judeu kwéry rekoha peiko
hagwa Hesu reko-rupi. Ipora katu Hesu rerovi-
aha ohendu joty entéro yma gware Moisés remi-
mombe'ukwe onhemopoti hagwa” he'i mo'a ore-

> Upe-ma ramo pya'e oronhe'd joko upéa he'i
va'e-pe: “Ipora para'e ne nhe'é¢” ndoro'éi voi ixupe
kwéry. Oroipota pehendu meme Cristo rehegwa
nhe'é tee va'e penhemopoti tee hagwa. Onhe'é
ambue va'e pe&-my ndoroipotairy.

6 Ha Hesu reroviaha ruvixa va'e imandu'a
pord hese va'e, ohendu xe nhe'd. Ohendu-
ma rire nonhemonhe'd xe-vy: “A-rami ko
erejapo va'erd. Upéixa ani erejapo tei” nde'iry
Xe-Vy. Upe va'e huvixa ol hese imandu'a
pord va'e. Ol omomba'egwasu va'e ixupe. Ha
namomba'egwasuvéi ixupe ambue va'e kwery-gwi.
Nhandejary-pe peteixa nhande rekoha.* 78 Ha
upe va'e huvixa nonhemonhe'&i voi xe-vy. OKiriri
rei ae oiko-vy. Mba'eve nde'iry xe-vy. He'i xe
rembiapo-rehe: “Yma ome'é va'ekwe Pedro-pe

* 2:6 Dt10.17

Nhandejary hembiapord. Judeu kwéry-pe mante
oipota omombe'u Hesu Cristo rehegwa nhe'é
pord” he'i. “Ha ko'dnga katu Pedro-pe ome'é
hagwe-rami hembiapord, ome'd-ma ave Kkuri
Paulo-pe nipo ra'e. Judeu e'y kwéry-pe mante
ae oipota omombe'u upe nhe'é pora tee” he'i xe-
rehe ojoupe. “Yma omombaraete va'ekwe Pedro-
pe Nhandejary imondo-vy judeu kwéry-pe Hesu
remimondo ramo” he'l. “Ha ko'anga katu Pedro-
pe omombaraete hagwe-rami, omombaraete-ma
nipora'e Paulo-pe ave imondo-vyjudeu e'y kwéry-
pe Hesu remimondo ramo” he'i xe-rehe ojoupe.
9 Upe ramo Hesu reroviaha ruvixa va'e he'i xe-vy
xXe mongeta-vy. Upe va'e nhande ru-rami, nhande
jekoha voi. Héry va'e Tiago, héry va'e Pedro ave,
héry va'e Jodo ave. Upe va'e he'i xe-vy: “Ne mondo
hagwd nde poravo nipo ra'e Nhandejary. Nde
poravo ne mondo hagwa nhande kwéry e'§ va'e
ha-py” he'i xe-vy. “Ore moirQ katu” he'i xe-vy
Barnabé-pe ave. Upéi xe popyhy. Barnabé-pe
oipopyhy ave. Oronhomoirti-ma. He'i ore-vy:
“Jarojoja katu nhane nhe'é jaha hagwa” he'i. “Ore
oroho va'erd nhande kwéry-pe nhe'@ mombe'u-vy.
Ha peé katu peho va'erd nhande kwéry e'y-pe
Hesu Cristo rehegwa nhe'é pord pemombe'u-vy”
he'i ore-vy Hesu reroviaha ruvixa va'e. 10 Upéixa
ramo nonhemonhe'& voi ore-vy. Petel mba'e
mante omombe'u ore-vy: “A-py ol iporiahu va'e
ore pa'i-my. Ani nde resarai hese kweéry-gwi” he'l
ore-vy. “Upe iporiahu va'e-pe ame'@se meme va'e
hemikotevé” ha'e ixupe kwéry.

Paulo ndojohu pordi Pedro rembiapo

11 Ha upéi katu Pedro ou Antioquia tetd-my.
Ogwahé ramo upe-py, nahembiapo porai. Upéa-
gwi ha'e ixupe: “Naiporai ne rembiapo” ha'e ixupe.
12 Pedro ogwahé ramo upe-py, okaru oi-vy Hesu
reroviaha judeu e'y va'e ndive. Ha upéi katu og-
wahé ou-vy gwi Hesu reroviaha Tiago remimbou
judeu kwéry va'e. Upe-ma ramo ndokarusevéi-
ma Pedro judeu e'y va'e ndive. Judeu kwéry va'e
ndive mante okaruse. Ndoipotai Tiago remim-
bou judeu va'e he'i ixupe: “Ne'ird oiko ramo
judeu e'y va'e judeu reko-rupi, naipordi jakaru
onhondive” he'i upéa ndoipotai. Pono he'i upéa,
ndokaruvéi-ma onhondive Pedro. Onhomboja'o
ja'o-ma okaru hagwa. Ikyhyje-gwi inhe'érd-gwi
onhondive ndokarusevéi-ma. 13 Ha nahembiapo
pordi voi Pedro. “Ipora jakaru onhondive” he'i
ramo jepe, ha'e ae katu ndokaruséiry onhondive.
Okaru va'e-pe ombotavy. Upéa-gwi upe-py oi va'e
judeu kwéry va'e, Pedro reko-ramima ave oiko.
Ndokaruvéi-ma judeu e'y va'e ndive. Upe ramo
Barnabé jepe oipe'a-ma hekoha. Ojoeko rupipa-
ma ho'a hikwai.

14 Upe-ma ramo ahexa hekoha: “Ndohovéi-ma
nipo ra'e tape pora-rupi. Cristo rehegwa nhe'é
pora tee va'e nohendu poravéi-ma nipo ra'e” ha'e
Xe jéupe. Upéa-gwi ha'e Pedro-upe. Atyra-py ha'e
ixupe: “Nde ko judeu kwéry va'e. Nde judeu jepe,
judeu ey reko-rupi ereiko ave. Ndereikovéi-ma
voi judeu reko-rupi anho. Upéixa ramo, ma'erd
po eremoingose judeu reko-rupijudeu e'yva'e-pe”
ha'e ixupe. “Nde ko ndereikovéi-ma voi judeu reko-
rupi” xe ha'e Pedro-pe.

Hesu Cristo-rehe jajerovia-ma ramo, “Nde py'a
poti-ma” he'i va'era nhande-vy Nhandejary
(Mt 16.24;, Rm 3.21-31; 6.6-7)

15-16 Ore ramo6i kwéry ko judeu kwéry voi.
Moisés amyri remimombe'ukwe tekoha kwaaha
voi ore. Ndoroikoi voi judeu e'y rekoha-rupi. Ha
ore arandu ramo jepe, Moisés amyri he'i va'ekwe
orojapo ramo jepe, “Nde py'a poti-ma” nde'iry
joty va'era ore-vy Nhandejary. Hesu Cristo-rehe
orojerovia-ma ramo ae, “Nde py'a poti-ma” he'l
va'erd ore-vy. Upéixa ramo ore orojerovia-ma
va'ekwe Hesu Cristo-rehe, “Pende py'a poti-ma”
he'i hagwa ore-vy Nhandejary.

Jajerovia-ma ramo hese, nhande py'a omopoti-
ma va'erd. Ha nhande nhanhemopoti uka reise
ramo Moisés amyri remimombe'ukwe gwive rei
nhahendu-vy, nanhane mopotiry va'era joty. Upéa
he'i voi Nhandejary nhe'é:

“Gwi Moisés amyri remimombe'ukwe gwive ja-
japo ramo jepe, Ipy'a poti-ma, nde'iry va'era
joty nhande-rehe Nhandejary”

he'i.

Upéixa he'l Nhandejary nhe'¢ kwatia-rehe
omoi va'ekwe. 17 Pejeapysaka katu xe nhe'é-
rehe.  Orojerovia-ma ramo Hesu Cristo-rehe,
“Ipy'a poti-ma” oroipota va'ekwe Nhandejary
he'i ore-rehe. Upe ramo oronhemopoti
hagwd mo'a, ndorojapovéi-ma va'ekwe Moisés
remimombe'ukwe gwive. Judeu rekoha-rupi
ndoroikovéi-ma va'ekwe. Judeu e'y va'e-ramima
oroiko. Upe tekoha kwaa e'y va'e-ramima oroiko
va'ekwe. Upéixa ramo oi ore-rehe he'i va'erd
mo'a: “Hesu Cristo-rehe ojerovia-gwi, ndojapoveéi

yma gware reko. Ojejavy nipo ra'e. Hesu Cristo
para'e ombojejavy va'e ixupe” he'i va'erd mo'a
ore-rehe. Ha nomombe'u pordi ojoupe. Hesu
Cristo ko ndaha'éi voi ore mbojejavyhara. 18 Xe
ko anhemopoti ukase-vy mo'd ndajapovéi-ma
va'ekwe Moisés remimombe'ukwe. Aikose
joty Hesu reko-rupi. Ha ko'dnga katu xe ha'e
ramo: “Ajapo jevy-ta Moisés he'l va'ekwe gwive
Nhandejary he'i hagwa xe-vy, nde py'a poti-ma”.
Upe va'e ha'e ramo, ndaikovéi-ma va'erd Hesu
reko-rupi. Ajejavy tee-ma va'erd. 19 Yma ajapose
ramo jepe Moisés remimombe'ukwe tekoha,
ndajapopai joty. Xe py'a ky'a joty. He'i va'ekwe
upe tekoha nhe'é:

“Petel tel upe tekoha nhe'é gwive nderejapopai
ramo, nde py'a ky'a reheve joty eremano
va'erd”

he'i. Ha ko'danga katu amano va'ekwe-rami

amoirt-ma Cristo-pe. Upéa-gwi ndaipokatuvéi-ma

xXe-rehe upéa yma gware nhe'é. Xe-vy yma gware
nhe'é ijapy-ma. Ndaha'evéi-ma xe-vy gwara.

Ndaikovéi-ma upe tekoha anho-rupi. Nhandejary

nhe'é ahendu pora hagwa upe va'e tekoha nhe'é

anho nahenduvéi-ma. Ha Cristo katu omano
va'ekwe kurusugwasu-rehe. Upéi peteixa amoiri-

gwi Ixupe, amano va'ekwe-rami aiko hendive ay.
20 Upéixa xe aiko. Xe ae xe arandu-rupi rei katu
ndaikovéi-ma. Cristo xe moingove va'ekwe-rupi
ae aiko. Xe py'a-py oi inhe'é. Ha'e xe rayhu-
gwi xe-rehe ijukahard-pe onheme'd va'ekwe.
Ajerovia-gwi hese, Nhandejary ra'y-rehe, aiko
pord ko'dnga ko yvy-rupi. 21 Upéixa ramo xe
mopotise ramo Nhandejary, “Xe ndaipotai voi

Xe-vy hemime'@se” nda'e mo'diry ixupe. “Upe
tekoha-rupi anho jaiko rei ramo, nhanhemopoti
pord-ma va'erd” ndaja'éiry ard nhandéjehe. Ja'e ae
ramo nhandéjehe, “Upe tekoha-rupi anho jaiko rei
ramo, nhanhemopoti pord-ma va'erd” ja'e ramo,
omano rei ara ra'e Cristo.

3

Gwi Moisés remimombe'ukwe tekoha renduha
onhemopotiukasereimo'd

(Rm4.1-3;Gl2.16; 5.2-4; Fp 3.9)

1Pejeapysaka katu xe nhe'€-rehe, xe re'yi kwéry,
Galacia pygwa va'e. Peé€ pene arandu e'y va'e.
Kiva'e po pene mbotavy ra'e? Oromombe'u pora
va'ekwe peé-my Hesu Cristo kurusugwasu-rehe
omano hagwe. Upéa-gwi peé-my oromombe'u va'e
pehexa vérami. Pehexa vérami Hesu ojejuka ramo
nhande rovasa hagwa. Ha ko'anga kiva'e po pene
mbotavy ra'e pehendu e'y hagwa anhetegwa va'e.
2Pemombe'u katu xe-vy Nhe'e¢ Marangatu tee va'e
omboumaha peé-my. Moisés remimombe'ukwe-
rupi peikose mo'a jave, Nhandejary ombou tipo
peé-my araka'e Nhe'd@ Marangatu tee va'e-pe?
Nomboui voi araka'e peé-my. Perovia-magwi
ae Hesu Cristo rehegwa nhe'd¢ pord ombou-ma
va'ekwe peé-my. 3 Pende tavy voi nipo ra'e. Ha
Nhe'é Marangatu tee va'e katu pende py'apy-py
oiko rire, tape pord-rupima peho peiko-vy. Ha
ko'anga katu peé ae pene arandu-rupi napende
reko agwyje mo'dvéi-ma. Moisés amyrl remi-
mombe'ukwe tekoha-rupi peikose ramo mo'§,
napegwahé mo'ai Nhandejary oiko ha-py. Nhe'é
Marangatu tee va'e e'j reheve napegwahé mo'ai

upe-py. Napende reko agwyje mo'avéi-ma. Upéa-

gwi pende tavy voi peiko-vy. 4 Upe tekoha-rupi

peikose ramo mo'a penhemopoti hagwad mo'g,
oiko rei ard pende py'a-py Nhe'e Marangatu tee
va'e ra'e, pejerovia rei ara Hesu-rehe ra'e. 5> Ha

Nhandejary katu pene rexakwaa rei va'ekwe

ime'é-vy Nhe'é Marangatu tee va'e. Ojapo pora

uka peé-my va'ekwe jahexa e'y va'e. Hexapyra-
rupi nahembiapo pordi pene pa'i-my upe tekoha-
rupi anho peikose ramo mo'a. Perovia-magwi ae

Hesu Cristo rehegwa nhe'&€ pord, hembiapo pora

peé-my va'ekwe. 6 Upéixa voi he'i Nhandejary

nhe'é kwatia-rehe hemimoigwe:

“Ha Abrado katu ogwerovia-ma Nhandejary-pe.
Upéa-gwi Ipy'a poti-ma, he'i hese Nhan-
dejary.”*

Upéixa he'i Nhandejary nhe'é.

7 Upéixa ete Abrado amyri reko-rupi jaiko ay
nhande jarovia va'e. Ikente e'y ramo jepe,
Abrado rekoha-rupi joty peiko ramo, ta'yry-rami
joty pepyta. “Ta'yry tee voi peé. Judeu e'y ramo
jepe, ta'yry tee voi pe€” he'i Nhandejary nhande-
rehe. Aipota peikwaa upéa. 8 Yma ete va'ekwe
opy'a-py he'i Nhandejary judeu kwéry e'§-rehe:
“Ojerovia-ma ramo Xxe ra'y-rehe, xe remimon-
dora-rehe, Pende py'a poti-ma, ha'e va'era ixupe”
he'i Nhandejary. Upéixa voi he'i Nhandejary kwa-
tia nhe'é. Ha upéi katu he'i va'ekwe Abrado-pe
Nhandejary:

“Entéro ko yvy-py ol va'e-pe gwive ahovasa va'era.
Xe reroviaha gwive hikwdi nde xe rerovia

* 3:6 Gn15.6

hagwe-rami ahovasa va'erd ixupe kwéry”™

he'i Abrado-pe Nhandejary. Upéixa ohexa uka
va'ekwe Abrado-pe gwembiapord. Hesu Cristo
renonderd ave omombe'u ixupe va'ekwe. Upéixa
voi he'l Nhandejary nhe'é. Ha upéi katu Abrado
ogwerovia-ma va'ekwe Nhandejary-pe. Upéa-gwi
ohovasa ixupe Nhandejary. 9 Upéixa ramo dygwa
entéro heroviaha gwive, Abrado rovasa hagwe-
rami, ohovasa va'era ixupe kwéry ave.

10 Ha Moisés remimombe'ukwe tekoha-rupi rei
oikose mo'ad va'e-pe gwive ndohovasa mo'di Nhan-
dejary. A-rami he'i Nhandejary nhe'é:

“Ohendu e'y va'e entéro Moisés omol va'ekwe
gwive kwatia-rehe, mombyry omondo
va'erd ixupe 0jéhegwi Nhandejary”™

he'i. Upéa-gwi entéro he'i va'e gwive: “Pende py'a

poti-ma, he'i va'erd nhande-rehe Nhandejary upe

tekoha-rupi anho rei jaiko ramo” he'i mo'a. Upe
va'e-pe katu mombyry omondo va'erd Nhandejary
0jéhegwi.

11He'i ave Nhandejary nhe'é:

“Xe rerovia-gwi, nde py'a poti-ma, he'i hese va'e
Nhandejary, upe va'e Nhandejary ndive
oiko va'erd”*

he'i. Upéa-gwi gwiupe tekoha-rupianho rei oikose

va'e: “Nde py'a poti-ma” nde'iry nipo hese ra'e

Nhandejary. 12 Gwi upe tekoha-rupi anho rei

oikose va'e nde'iry: “Jarovia katu Nhandejary-pe

nhane resende hagwa” nde'iry voi. Oipota mo'a

Nhandejary oresende ixupe, Moisés he'i va'ekwe

* 3.8 Gn123 ¥ 3:10 Dt27.26  3:11 Hc2.4

gwive ohendupase-gwi mo'd. Ha upéa nde'iry

Nhandejary nhe'é. He'i ae:

“Upe petel tel Moisés he'i va'ekwe gwive rendupa
ete va'e katu oiko va'erd Nhandejary
ndive”™

he'i. Ha ojejavy e'y va'e ndoikdi voi gwembiapo-

rehe anho onhemopoti hagwa.

13-14He'i jevy Nhandejary nhe'e:

“Jahexa ramo yvyra-rehe ojejuka va'ekwe,
ndaija'éi voi nipo hese ra'e Nhandejary.
Upe va'e Nhandejary remimbojevy va'e voi,
ja'e omano va'ekwe-rehe”™

he'it Nhandejary nhe'€ hekoha vai va'e-rehe,

yvyra-rehe ojejuka va'e. Yma nhande ave jaiko

vai va'ekwe. Entéro Moisés he'i va'ekwe gwive
jajapose ramo mo'd, Nhandejary remimbojevy
va'ekwe-rami jaiko va'ekwe. Upéa-gwi Cristo
nhane resende va'ekwe ani hagwa: “Moisés
amyri he'li va'ekwe gwive rendupa e'y va'e voi
upe va'e” he'i nhande-rehe. “Upe va'e Nhandejary
remimbojevy va'e voi upe va'e” nde'iry hagwa
nhande-rehe, nhane resende va'ekwe Cristo. Ha'e
katu Nhandejary remimbojevykwe-rami omano

va'ekwe kurusu-rehe. Nhande rekovia_omano.
Nhande kweéry e'j-pe jepe ohovasa hagwa omano

va'ekwe. Abrado rovasa hagwe-rami ohovasase
ave judeu e'y va'e-pe, Cristo reroviaha-pe gwive.
Nhande-rehe omano va'ekwe ou hagwa nhande-
vy Nhe'é Marangatu tee va'e. “Ou va'erd” nde'i
reiry va'ekwe hese Nhandejary.

He'itee va'ekwe nokambia mo'divoi Nhandejary

* 3112 Lvi185 © 3:13-14 Dt21.23

15 Ko'dnga xe re'yi kwéry, Hesu reroviaha va'e,
aikwaa uka-ta peé-my arandu rehegwa nhe'g,
yvypoOry rehegwa nhe'é-rami. Nhamopora ramo
nhane nhe'é¢ ojoupe, nhamol va'e kwatia-rehe
nhane nhe'€ nhande apu e'y hagwa ojoupe. Upe
rire nhamopord va'ekwe ndikatui nhakambia
jevy. Nhamoporadmba rire ndikatdi nhamoive va'e
kwatia-rehe nhakambia hagwa mo'd nhamopora
va'ekwe. 16 Upéixa ete okambia e'y va'erd omol
va'ekwe Nhandejary. Nde'i reiry va'ekwe Abrado
amyri-pe. He'l tee va'ekwe, nokambia mo'airy. Ha
Nhandejary katu he'i tee va'ekwe Abrado amyri-
pe: “Xe orohovasa va'erd” he'i. “Ne remiarird
joapyri pyri-pe” he'i. “Ahovasa va'erd” nde'i reiry
Abrado-pe, omoi pora-vy ixupe onhe'é, Hemiarird
kwéry-pe nde'iry. Petel hemiarird-pe mante “Oro-
hovasa va'erd” he'i ae. Cristo-pe he'i voi.™ 17 Ha
dy katu pejeapysaka katu xe nhe'&-rehe. Omo-
pora va'ekwe katu okambia e'y va'e Nhandejary.
Yma ete va'ekwe Nhandejary omopora-ma ramo
onhe'é Abrado amyri-pe: “Naxe apu mo'di” he'i,
“Ahovasa va'erd ixupe” he'i Abrado amyri-pe. Yma
ete voi he'i va'ekwe upéa. Ha upe rire katu, heta
etereiro'yrire, quatrocentos e trinta ro'y rire, ore
ramoi kwéry Moisés remimombe'ukwe-rupi oiko
va'ekwe. Upéa-gwi: “Okambia nipo ra'e Nhan-
dejary gwembiapord. Ijapu nipo Abrado-pe ra'e.
Ojapo va'erd he'i va'ekwe, ndojapo mo'diry” oi he'l
va'e mo'd. Ha omombe'u mo'ad upéa. Hemikam-
bia e'y va'erd voi Nhandejary rembiapord. Ndai-
japui va'e voi ko Nhandejéary.* 18 Ha'e katu: “Ha

* 3:16 Gn127 * 3:17 Ex12.40

Moisés amyri remimombe'ukwe-rupi ereiko-gwi,
ame'é va'erd nde-vy nde-vy gward” nde'iry voi
nhande-vy. Upéa-rehe yma he'i va'ekwe Abrado
amyri-pe: “Ame'é rei va'erd nde-vy nde-vy gwara.
Xe orohexa kwaa rei va'erd” nde'i reiry va'ekwe
ixupe Nhandejary. Ha “Moisés amyri nhe'€ gwive
katu erejapopa-gwi, ame'é va'era nde-vy nde-vy
gward” nde'iry voi ixupe. “Ame'é rei va'era” he'i ae
ixupe Nhandejary.

Ko'anga amombe'u-ta peé-my Moisés amyri he'i
hagwe rehegwa nhe'é
(Rm3.20; 5.20-21)
19-2001he'iva'e mo'a: “Nome'¢€i ramo nhande-vy
Nhandejary nhande-vy gward Moisés amyri nhe'é
nhahendu ramo ra'e, nhane ramaoi kwéry oiko rei
ard voira'e Moisés remimombe'ukwe tekoha-rupi
oiko rire” ol he'i va'e mo'a. Ha ndaha'éi upéixa.
Yma araka'e Nhandejary oipota nhane ramoi
kwéry upe tekoha-rupi oiko. Oipota he'i Gjehe
tekoha e'§-rupi oiko ramo: “Ndajaikovéi-ma voi
upe tekoha pord-rupi. Jajejavy eterei-ma nipo ra'e
jaiko-vy” he'i djehe. Oipota Nhandejary nhane
ramoi kwéry upe tekoha-rupi oiko Cristo peve.
Upéi Cristo oiko va'ekwe ko yvy-py. Ha'e-ma
Abrado remiarird voi. Hesegwa nhe'é€ Nhandejary
nde'i reiry va'ekwe Abrado amyri-pe. Cristo oiko
rire, Nhandejary ndoipotavéiry oiko upe tekoha-
rupi onhemopoti hagwa mo'a hikwai. Cristo oiko
rire, ijapy-ma voiupe tekoha. Ha Nhandejary katu
nombo'e ranhéi voi va'ekwe upe tekoha-py ore
ramoi kwéry-pe. Ombo'e ypy araka'e yvay pygwa-
pe ranhe. Upéi upe yvay pygwa ombo'e Moisés

amyri-pe. Upéi Moisés ombo'e va'ekwe ore ramoi
kwéry-pe. Ha Abrado amyri-pe katu nomombe'ti
upéixa. Ndaipori va'ekwe ohendu uka va'e. Ha'e
ae ohendu va'ekwe Nhandejary nhe'é. Ha Nhan-
dejary katunde'iry yvay pygwa-pe. Outro yvypory-
pe nde'iry. Ixupe anhodte ae he'i: “Xe orohovasa
va'erd” he'i Abrado-pe araka'e.

2122 Ha of he'i va'e mo'a katu: “Nhandejary
omoingo va'ekwe nhane ramdi kweéry-

pe Moisés he'i hagwe-rami. Aipo ramo
naimbaraetevéi-ma  Abrado-rehe hel tee
ixupe va'ekwe. Ndaipokatuvéi-ma hese
he'i ixupe va'ekwe. Ogwerova rova para'e

gwemimombe'u Nhandejary” he'i mo'd hese.
Ndaha'éiry upeixagwa. Ogwerova rova e'y va'e
gwemimombe'u. Pejeapysaka katu xe nhe'é-
rehe. Nhandejary nde'iry nhande-vy: “Moisés
remimombe'ukwe-rupi peiko-gwi, pende py'a
poti-ma” nde'iry voi. Upéa-gwi hendive nhane
moingove meme hagwd, nanhane moingoiry upe
tekoha-rupi. Upéa-rehe oipota nhande jarovia he'i
va'ekwe nhanhemopoti uka tee hagwa. “Cristo
reroviaha gwive aresende va'era tekoha vai-gwi”
he'i Nhandejary. He'i ave Nhandejary kwatia
nhe'é:

“Upe tekoha vai, he'i, entéro ko yvy-rupijaiko va'e-
rehe gwive ipu'aka nhane moembiapo vai
hagwa”

he'i Nhandejary kwatia nhe'€. Upéa-rehe oipota

jarovia he'i va'ekwe jajejavy va'e gwive.

Moisés remimombe 'ukwe-rupi

nhande-rehe onhangareko va'e-rami jaiko
va'ekwe,

Cristo ojekwaa peve

23Yma va'ekwe jaiko Moisés remimombe'ukwe
tekoha-rupi. Jajapose va'e rei ndajajapoiry
va'ekwe. Upe yma gware rekoha-rupi jaiko vyteri
ramo, nhande-rehe onhangareko va'e-rami jaiko
va'ekwe. Ha upe rire katu Nhandejary oikwaa
uka nhande-vy jarovia-gwi jaikoveha. 24 Upéixa
ramo, yma Moisés remimombe'ukwe-rupi jaiko
rei ramo, tekoha pora-py nhane mbo'e va'e-rami
jaiko va'ekwe. Nhande reko-rehe onhangareko
va'e-rami jaiko va'ekwe. Upéixa jaiko va'ekwe
Cristo ojekwaa peve he'i hagwd@ nhande-vy:
“Pende py'a poti-ma Cristo-rehe pejerovia-gwi”
he'i hagwa Nhandejary nhande-vy. 25 Ha ko'dnga
katu jajerovia jaiko-vy Cristo-rehe. Moisés
nhe'égwe-rupi anho nhanhemopoti hagwd mo'a
ndajaikovéiry va'e. Upe tekoha-rupi, nhande-rehe
onhangareko rei va'e-rami, ndajaikoveiry.

Peteixa pemoirti-gwi Cristo-pe, peiko Abrado
remiariro-rami
(Jo1.12-13; Ef1.5)

26 Ha ko'dnga katu Cristo Hesu-rehe pejerovia-
gwi, peiko-ma Nhandejary re'yi ramo. Pemoiri-
ma peteixa ixupe. 27 Peteixa pemoirli hagwa ixupe,
pene mongarai va'ekwe. Pemoirli-gwi ixupe peiko
dy ha'e-rami. 28 Upéixa ramo enterove va'e-pe
Nhandejary ogwereko peteixa. O1I judeu kwéry
va'e. O judeu kwéry e'§ va'e ave. OI on-
hemomba'apo va'e ogwerekoseha-rami ogwereko
ixupe va'e-rami oiko. O omba'apo va'e ojehente

ave. O1 kwimba'e, of kunha ave. Ha Nhandejary
katu nhande kwéry-pe nhande rereko peteixa. Pe-
teixa pemoirli-magwi Cristo Hesu, peiko 8y peteixa
onhondive. 29 Cristo-pe pemoirii-gwi, peiko ay
Abrado remiarird-rami. Upéa-gwi, perovia-gwi,
peé-my ave ome'é va'erd Nhandejary Abrado remi-
arird pegwara.

4

Nhane mitd-rami jaiko va'ekwe
(Rm8.14-17)

1 Ko'dnga amombe'u jevy-ta peé-my arandu re-
hegwa nhe'é mitd rehegwa nhe'é-rami. Nhande
ra'y nhane mba'e jaryra voi. Ixupe gward nhame's
va'erd ixupe. Ha imitd vyteri ramo katu nan-
hame'8i va'e ixupe ixupe gward. Mixi vyteri jave
nhane rembigwai rei ramo oiko. 2 Imitd ramo
ol hese onhangareko va'e. OI ave ima'erd-rehe
onhangareko va'e. Ha ogwahé-ma ramo ima'era
ome'8 ixupeha ary, tuvy omboypy i Ixupe ary hagwe-
py ogwahe -ma ramo, nhame'é va'e ixupe ixupe
gward. 3 Upéixa ete nhande ave nhane mita-rami
jaiko va'ekwe. Nhandejary kwaa e'{ha voi nhande.
Ipu'aka va'ekwe nhande-rehe ko yvy jary kwéry,
Nhandejary e'y va'e, gwi onhembojary rei va'e ko
yvy-rehe. 45 Ha upéi katu ogwahé ramo Hesu
ary ojekwaa hagwa, ombou va'ekwe Nhandejary
nhande-vy. Gwa'yry ombou va'ekwe. Isyra-pe
ombou va'ekwe ixupe. Judeu rekoha-rupi oiko
hagwa nhane pa'li-rupi ombou. Upéixa omoingo

ixupe judeu rekoha-rupi. Gwi onhemopoti ukase-
vy mo'd judeu rekoha-rupi rei oiko va'e katu, hes-
endehardvoikatuha'e. Oue'y mboyve upe tekoha
nhe'é ipokatu joty nhande-rehe. Ha ko'anga katu
ipogwy-py ndajaikovéi hagwa ha'e nhane resende
va'ekwe Nhandejary ra'y ramo jaiko hagwa.

6 Upéixa ramo Nhandejary ra'y ramo jaiko.
Ha Nhandejary katu ombou va'ekwe Hesu Nhe'é
Marangatu oiko hagwa nhande py'apy-py. Upéa-
gwi Nhandejary re'yi ramo jaiko: “Jaiko-ma voi
Nhandejary ra'y ramo” ja'e nhandejéupe. “Xe Ru”
ja'e nhahenoi-vy ixupe, nhane monhe'é-gwi Nhe'é
Marangatu tee va'e. 7 Upéa-gwi ndereikovéi-ma
Ojehe ipu'aka e'y va'e-rami. Ne mbo'e-gwi Nhe'é
Marangatu tee va'e, nde pu'aka ndéjehe. Nhan-
dejary ra'y ramo ae ereiko-ma. Nhandejary ra'y
kwéry ramo ereiko-gwi, gwa'yry pegward nde-vy
ome'é va'erd ave.

Paulo ojapura Galdcia yvy pygwa-rehe
(2Co011.34;1Pe1.14)

8 Yma araka'e ndapeikwadi voi Nhandejary-
pe. Upéa-gwi Nhandejary e'y va'e ae pereko
araka'e pende reko jary ramo. 9 Ha ko'dnga katu:
“Peikwaa-ma Nhandejary-pe” ja'e. “Pende kwaa-
ma Nhandejary” ja'e katu ave. Ay pende kwaa-ma
voi Nhandejary. Ma'erd pejehesa rerovase jevy ko
yvy jary kwéry héry va'e-rehe? Gwiva'e nomandai
va'e pende-rehe. Omanda rei va'e pende-rehe.
Upéa-gwi ma'erd pejehesa rerovase jevy rei hese?
Ma'era po peipota omanda jevy mo'd pende-rehe

hikwadi? 10 Ha peé ae pene remimboetese ae pem-
boete. Ko'dnga peje a-rami: “O1 ary nhane remim-
boete va'e, o1 jasy nhamboete va'e, oi arete nham-
boete va'e, o1 ro'y nhamboete va'e” peje rei. Upéa
rehegwa-rehe pepena eterei. Ma'erd po pepena
hese? Penhemopoti ukase mo'a para'e. Pepena
ramo, pejehesa rerova ukase para'e Nhandejary-
gwi. Upéa pejapo ramo, ndapeikovéi-ma Nhan-
dejary remimbota-rupi. Peipota para'e omanda
jevy pende-rehe ko yvy jary kwéry. 11 Upéa-gwi xe
ajapura pende-rehe. Amombe'u rei voi nipo ra'e
peé-my Hesu Cristo rehegwa nhe'€ pora.

12 Xe re'yi kwéry, xe ndaikovéi judeu reko-rupi
va'ekwe nde reko-rupi aiko hagwa. Ko'dnga xe
ndaipotai peiko jevy xe rekokwe-rupi. Ndape-
japo vairy xe-vy va'ekwe. Xe rereko pord katu
ae va'ekwe. 13-14 Xe rasy va'ekwe. Xe rasy-gwi
apyta pene pa'i-my. Upéa-gwi Xe ranhe amombe'u
peé-my va'ekwe Hesu rehegwa nhe'é pord. Upéa
peikwaa voi. Xe rasy voi. Xe rete rasy ndapejohu
pordi. Xe rasy ramo jepe: “Omombe'u ra'anga
anga rei Paulo” ndapejéi xe-rehe. Naxe mbo-
jevyi va'ekwe. Xe rerohory katu va'ekwe agwahé
ramo. Nhandejary rembigwai, yvay pygwa va'e-
rami xe rerohory katu. Cristo Hesu pemboeteha-
rami ave xe mboete. Napenhembohoryiry xe-
rehe. 15 Pene pa'li-my xe aime ramo: “Ipord
pord nhande-vy” peje va'ekwe. Pevy'a eterei voi
va'ekwe xe-rehe. Pene pa'i-my Xe aime ramo,
pende resa jepe peme'ése va'ekwe xe-vy xe re-
sard. Pende pu'aka hagwaixa mo'a xe-vy peme'ése
va'ekwe. Xe remikotevé gwive peme'€se xe-vy.

Upéixa ahendu voi va'ekwe xe rayhu teeha. Upéa-
gwi amombe'u peé-my pende rekohard. 16 Ha
dy katu ma'erd ndapevy'avéi-ma? Anhetegwa
va'e mante amombe'u peé&-my va'ekwe. Upe
ramo, ma'erd peje xe-rehe: “Paulo ndaija'evéi-ma
nhande-rehe”.

17Ha gwi Hesu rehegwa nhe'é pord omombe'u
ambue va'e katu pene mboete ra'anga anga rei
va'e. Ndoipotavéi peé xe moirti. Oipota pene
mandu'a pord hese. Onhemboete ukase peé-my.
18 Ha naipordi pende rekombo'e rei xe moirii
e'V hagwa. Ipord ae nhanhomboete meme on-
hondive jaiko pord meme hagwa. Pene pa'lti-my
Xe aime ramo, ipord nhanhomboete. Xe aime
e'y ramo jepe, ipord nhanhomboete meme joty.
19-20 Amombe'u-ta peé-my, xe re'yi kwéry, petei
nhe'd. Kunha imemby-tama ramo, ohendu-ma
gwasy oiko hagwa mitd'i. Upéixa voi Xe ave ahasa
asy kunha-rami. Ajapura kunha-rami. Aipota
eterei Cristo rekoha-rupi peiko porave rave hagwa,
peteixa pemoirti hagwa ixupe. Ko'dnga ajapura
pende-rehe. Pene pa'li-my dy aimese mo'd. Ay
anhomongetase mo'a pene ndive. Ajapura verei
pende-rehe. Mba'éixa po agwahé-ta apombo'e
hagwa?*

Mokéi kunha rehegwa nhe'é héry va'e Agar, Sara
ave

21Ha peé katu penhemopoti hagwa mo'a Moisés
he'i va'ekwe-rupi peikose jevy-ma. Pemombe'u
katu xe-vy. Ma'erd po ndapeikwadi voi he'ise

* 4:19-20 C12.8-23

va'ekwe. 22 Yma omoi va'ekwe kwatia-rehe a-

rami:

“Ha Abrado katu mokdi oiko ta'yry. Tyke'yry
Abrado rembigwai memby. Ha tyvyry katu
Abrado rembireko tee memby. Hembigwai
e'§ va'e memby voi”*

he'i.

23 Tyke'yry hembigwdi memby va'e oiko tuvy
oipota ha-rupi oiko. Ha tyvyry katu Nhandejary
he'i hagwe-rami voi oiko. Hemimbota-rupi oiko.
24-25 Upe mokdi kunha, Abrado ra'y sy va'e, héry
va'e Agar, Sara ave. Upe mokoi kunha rehegwa
nhe'é-rami oikwaa uka nhande-vy Nhandejary
jaikoha. Nhande rekoha oikwaa uka ta'yry-
rami jaiko ramo. Tembigwai-rami jaiko ramo ave
oikwaa uka nhande rekoha. Nhande tembigwai-
rami jaiko va'e jaiko Agar nhande sy voi va'e-
rami. Ha imemby kwéry katu ndaipu'akai djehe.
Tembigwdi-rami voi oiko. Upe kunha héry va'e
Agar he'ise Sinai yvyaty-pe. Upe yvyaty oi Arabia
yvy-py. Upe-py ore ramoi ohendu ypy va'ekwe
Moisés remimombe'ukwe. Upéindaipu'akai Gjehe.
Tembigwai-rami oiko hikwai. Upe kunha Agar héry
he'ise ave aygwa-pe, Jerusalém tetd mygwa-pe.
Ha'e isy kwéry ramigwa. Upe tetd mygwa imemby
ramigwa. Ndaipu'akai 6jehe. Onhemopoti ukase
mo'd Moisés remimombe'ukwe-rupi oiko-gwi.
Upéa-gwi iky'a joty ipy'a. 26 Ha upe kunha ambue
va'e héry va'e Sara he'ise nhande-vy. Jerusalém
yvategwa pegward-pe he'i. Hesu reroviaha isy
ramigwa oiko Sara. Nhande kwéry imemby

* 4:22 Gn16.15; 21.2

ramigwa voi. Upe yvate gward-rehe ndaipu'akairy

tekoha vai.

27 Upe mokdi kunha rehegwa nhe'é jaikwaa pora

hagwa omoi va'ekwe kwatia-rehe Nhandejary. A-

rami omoi va'ekwe:

“Nde ko ne memby e'y va'e, evy'a katu eiko-vy.
Ne'ird vyteri erehendu mba'asy ne memby
hagwa jave, evy'a katu. Esapukai ave katu
erevy'a-gwi. Iména va'e remiarird heta
va'erd. Ha iména rembieja, oména ndive
oiko jevy ramo, hetave tave va'erd hemi-

arirg”.”

Upéixa voi he'i Nhandejary nhe'é.

28 Ha Sara memby, héry va'e Isaque, oiko-ma
va'ekwe Nhandejary he'i hagwe-rupi. Ha ko'dnga,
xe re'yi kwery, nhande ave jaiko ha'e-rami.
Nhandejdry he'ihagwe-rupijaiko. 29 Yma va'ekwe
tyke'yry, tdvy oipota ha-rupi oiko va'ekwe,
omoingo asy va'ekwe gwyvyry-pe Nhandejary
nhe'é marangatu-rupi oiko va'ekwe. Yma ko'dnga
ete peve ojehu ko'd va'e. Omoingo asy joty
Nhandejary nhe'® marangatu-rupi oiko va'e-
pe. 30 Pejeapysaka katu Nhandejary nhe'@-rehe

kwatia-rehe omoi va'e-rehe:_ o
“He'l Sara oména-pe, Emosé katu ne rembigwai

kunha va'e. Imemby reheve emondo. Ne
rembireko tee voi xe. Xe memby pegwara
katu ani ereme'é ne rembigwai memby-pe,
he'i Abrado-pe hembireko”.™
Upéixa he'i Nhandejary nhe'é.
31 Upéixa ramo xe ha'e-ta peé-my, xe re'yi kwéry.
Nhande kwéry Hesu reroviaha va'e katu ndaha'éi

* 4:27 15541 * 4:30 Gn21.9-10

tembigwai memby-rami. Nhane rembypy nhande
sy-rami oiko va'e ndaha'éi tembigwdi-rami. Tem-
bigwai e'y va'e voi.

)

Ani pejehesa rerova katu Hesu reko-gwi

1 Jaiko pord hagwd nhane resende va'ekwe
Cristo. Nhasé hagwa judeu reko-gwi nhane re-
sende va'ekwe. Peiko meme katu Hesu reko-rupi.
Ani pejehesa rerova jevy katu judeu reko-rupi
pene moingose ramo jepe.

2-3 Pejeapysaka katu xe nhe'8-rehe. Xe Paulo
ha'e-ta peé-my. Judeu kwéry-rami ani penhep-
irekyti uka tel, “Nde py'a poti-ma” he'i hagwa
mo'd Nhandejary pende-rehe. Pende-rehe Cristo
nopenavéi-ma ara ra'e. Ha'e jevy-ta pe€-my. Anike
penhepirekyti uka tel judeu kwéry-rami: “Ko'dnga
pehendu katu entéro Moisés he'i hagwe gwive
jajapo hagwa. Inhe'é imbaraete voi joty peé-my”
he'i ard peé-my. Upéixa ramo Cristo ndoikovéi
ara peé-my pene resendehard. 4 Ani peiko tei
judeu rekoha-rupi “Nde py'a poti-ma” he'i hagwa
mo'a Nhandejary. Napemoirtivéi-ma ara Cristo-pe.
Peheja-ma ard Nhandejary-pe nhande rexakwaa
reihaty-pe. 5 Upe va'e jajapo e'y va'e. Jajerovia
tee ae Nhandejary-rehe. Nhaha'ard ixupe “Nde py'a
poti-ma” he'i hagwa nhande-vy. Nhe'é Marangatu
tee va'e oiko-gwi nhande py'apy-py, Cristo-rehe
jajerovia tee-gwi, nhaha'ard ard katu ixupe. 6 O1
judeu kwéry va'e, o judeu kwéry e'y va'e ave. Ha
Cristo-pe nhamoirti ramo peteixa katu, enterove

va'e-pe peteixa jareko: “Jarovia-gwi jajohayhu
porave rave katu” ja'e meme katu ojc’)upe

7-8 Ha peé katu peho kuri tape pora-rupi. Kiva'e
po pene moingo tape pord e'y- rupi jjapu va'e
peé-my pehendu hagwa. Upe va'e tape-rupi
napene moing6i kuri Nhandejary. Nhandejary
ae pene renoi va'ekwe pemoirtt hagwa ixupe:
“Peho katu upe va'e tape-rupi” nde'iry kuri peé-my.
9 Pejeapysaka katu xe nhe'é-rehe. Nhande kwéry
ja'e:  “Miximi hagwino jepe ramo, pya'e onho-
moagwinomba-ma” ja'e. Upe ramo Xake. Peho-ma
ramo tape vai-rupi, pende reko vaipa-ma va'era.
10 Ha pende-rehe xe ajerovia vyteri. Nhandejary
Hesu-rehe jajerovia-gwi “Ipora jajere Hesu rape-
gwi” ndapejéi va'erd. Upea ha'e ramo, ndaxe apui
voi. Ha ol peé-my omombe'u joavy avy va'e pene
moaka tarova hagwa rei. Upe va'e, oime raé va'e
oiva'e, ogwereko asy va'erd ixupe Nhandejary.

11-12 Ha'e-ta peé-my xe re'yi kwéry. Xe ko
namombe'uvéi judeu reko-rupi jaikoha. Judeu
kwéry-rami ipord nhanhepirekyti uka, nda'evéi
voi xe. Ha gwi pene moaki tarova rei va'e xe-
rehe jjapu voi: “Paulo omombe'u joty judeu reko-
rupi jaikoha nhanhemopoti hagwa” he'i mo'a xe-
rehe. Ha ijapu voi. Oipota va'e amombe'u vyteri
ramo xe ra'e, naxe rereko asyi ara ra'e. Ha xe
rereko asy joty. Hemimbota amombe'u vyteri
ramo xe: “Naipordi jajerovia Hesu Cristo-rehe
anho, kurusugwasu-rehe ojejuka va'ekwe-rehe.
Jajerovia-ma ramo hese, ipord judeu reko-rupi
jotyjaiko nhanhemopotihagwa” xe ha'e joty ramo
ra'e, naxerereko asyiardra'e hikwai. Ha xe rereko
asy joty katu. Gwi pene moaka tarova va'e aipota

nopenaveéi pende-rehe. Aipota Gjehe ae tojapo vai
onhekyti-vy.

13 Xe re'yi kwéry, peiko porda hagwa pene renoi
va'ekwe Nhandejary. Pendéjehe pende pu'aka
hagwa pene rendi va'ekwe. Oipota pejepe'a
gwi judeu reko-rupi pene moingose va'e po-gwi.
Ha'e kwéry oipota mo'd pehendu entéro Moisés
he'i hagwe gwive. Ha ko'anga katu ani peje tel
pendejéupe: “Ay ndajaikovéi-ma upe tekoha-rupi.
Upea gwi ipord jajapo jajapose va'e rei” ani pe]e
upéa. Peje ae “Ipora jajohayhu katu jaiko-vy” peje
ae ojoupe. “Nhanhopytygwo pora katu” peje katu
0jOupe.

14 Ha upe tekoha katu, entéro Moisés amyri
he'i hagwe gwive petel nhe'é-py ogwenohé&mba:
“Ehayhu katu nde rapixa-pe, nde rekove
erehayhuha-rami ave” he'i. Upe va'e nhe'é-
py omombe'upa Moisés amyri he'ise va'ekwe.
Jahayhu ramo nhande rapixa-pe, entéro Moisés
amyri he'i va'ekwe gwive jajapo voi.* 15 Ha vixu
kwéry katu onhorairdmba ramo, ojosu'upa ramo,
ojojuka-ma hikwai. Upéixa ete ani penhe'é vai
tel ojoehe. Ani penhe'€ rei rei ojoehe. Ndapeiko
poravéi ard onhondive. Vixu-rami rei peiko ramo,
ndapejohayhuvéi-ma va'era.

Nhe'é Marangatu tee va'e oiko e'y reheve pende
py'apy-py, pejapose va'e rei pejapo va'erd
(Rm7.7-25; 8.5-6)

16-17 Ha jajapose va'e rei katu ndaha'éi Nhe'€

Marangatu tee va'e remimbota. Ha'e ndojohu

* 5:14 Lv 19.18; Mt 22.39; Jo 13.34-35; 15.12; 1 Pe 1.22; 1 Jo 3.11;
4.7-8

pordi voi jajapose va'e rei. Ha'e katu oiko
e'y reheve pende py'apy-py, pejapose va'e rei
mante pejapo va'erd. Upeéa-gwi ha'e-ta peé-my:
Tapene py'apyhy pyhy katu Nhe'é Marangatu tee
va'e. Toiko pordve rdve katu pende py'apy-py,
peho meme hagwa tape pora-rupi. Ndapejapovéi
ard pejapose va'e rei. 18 Ha Nhe'@ Marangatu
tee va'e katu pene moingo ramo tape pora-rupi,
ndikatuvéi-ma pene moingo judeu reko-rupi pen-
hemopoti hagwa mo'a.

19 Ha jajapose va'e rei mante jajapo ramo, ojek-
waa voi nhande-rehe. Teko ky'a-py rei jaiko
va'e. Jajohu va'e rei ndive jaiko. Nhande rekoha
ky'a. Nhati kwaa e'y va'e. 20 Nhamboete va'e
Nhandejary e'y va'e-pe. Mohdy-py nhanhopo-
hano va'e. Nanhande a'éi va'e ojoehe. Jajoteta.
Nhane rakate'y va'e. Opaixagwa jaipota rei nhan-
dejéupe gward. Nhande poxy poxy rei va'e.
Nhanhemomba'egwasuse mo'd va'e. Ndajaro-
jojdi nhane nhe'é. Ndajajogwerekovéi-ma peteixa.
21 Nhande py'a vai va'e voi ojéehe. Jakau va'e.
Jaka'u hagwa nhanhomoirii-ma. Upéixa ete jaiko.
Jajapose va'erei-majajapo. Upéixaramo ha'e jevy-
ta peé-my xe ha'e hagwe-rami. Upeixagwa jajapo
jaiko-vy ramo, nanhamoiri mo'di Nhandejary-pe
ojekwaa ramo nhande ruvixara.

22 Ha Nhe'é¢ Marangatu tee va'e katu oiko jave
nhande py'apy-py, jaiko pora voi. Hi'a pora pora
va'e-rami nhande rekoha pora va'e. Jajohayhu
va'e. Javy'a pora va'e voi jaiko-vy. Nhande
py'agwapy va'e jaiko-vy. Jajogwereko Kkiriri va'e.
Jajogwereko pord va'e. Nanhane ma'e rakate'yi
va'e 0joupe. Nhande ko nhande-rehe ojerovia

va'e voi. 23 Ndajajotetdi va'e. Jajapose va'e
mante katu ndajajapoi voi. Upéixa jaiko ramo
“Ani peiko tel upéixa” nde'iry va'erd nhande-
vy onhemonhe'é va'e. Tekoha-rupi ae jaiko.
24 Yma va'ekwe jajapose va'e rei mante jajapo
va'ekwe. Opaixagwa jaipota va'ekwe mo'd. Ha
ko'anga katu nhande Cristo Hesu re'yi va'e, nda-
jajapovéi-ma jajapose va'e rel mante. Ha “Cristo
katu omano jave kurusu-rehe, hendive omano
ave xe reko tujakwe” ja'e nhandéjehe. “Hen-
dive omano ave xe reko vaikwe omboyke hagwa
Xéhegwi Xe rekoha vai xe ajapose va'e rei” ja'e
nhandéjehe. 25-26 Ko'anga Nhe'é Marangatu tee va'e
ndive jaiko. Upéa-gwi tanhane moingo meme katu
tape pora-rupi. Ndikatuvéi-ma jaiko nhanhembo-
tuvixase mba'e va'e-rami. Ndikatuvéi-ma jajoteta.
Ndikatuvéi-ma nhande py'a vai va'e 0jGehe.

6

Penhopytygwd katu peiko-vy
(At20.35;1Co 15.58; Tt 3.14; Hb 13.16)

1 Xe re'yi kwéry, oime ramo pene pa'li-my oje-
javy va'e, ojekwaa ramo hembiapo vaikwe, pen-
hemonhe'é katu ixupe: “Anive ereho tape pord
e'V-rupi. Tereho ae katu tape pord-rupi” peje
ixupe. Pene pa'i-my hi'arandu pord va'e, Nhe'é
Marangatu tee va'e nhe'8-rupi oiko meme va'e,
tonhemonhe'd pord rei katu ojejavy va'ekwe-
pe. Tuvy-rami tonhe'@ pord katu ixupe. Ha ton-
hangareko pora katu 6jehe pono ha'e-rami ave
ojejavy. 2 Penhopytygw0 katu peiko-vy. Upéixa
peiko va'era Cristo rekoha-rupi. 3 Pene pa'i-my ol

ramo onhemomba'egwasu ukase mo'a va'e: “Xe
ko xe tuvixave va'e xe. Naipytygwd mo'ai xe
rapixa kwéry-pe” he'i rei voi 0jehe. Ijapu rei djehe.
Upéa-gwi penhopytygwd katu peiko-vy. 45 Ipora
voi jajapo petei tel nhane rembiapo. Upeéa-gwi
nhane rembiapo-rehete nhapena va'erd. Jajapo
katu petei teinhane rembiapo nhapondera e'y re-
heve o0joehe, nhanhembohory e'y reheve nhande
rapixa-rehe. Upéixa ipora ramo nhane rembiapo,
ovy'a-ma va'erd nhane rembiapokwe-rehe Nhan-
dejary.

6 Ha Cristo nhe'@-py ombo'e ixupe va'e katu,
ani hakate'y tel ogwereko va'e-rehe ombo'ehary-
pe. Tome'd me'd ombo'ehary-pe hemikotevé.
7-8 Pejeapysaka katu xe nhe'8-rehe: “Jajaty ja'u
va'erd” ja'e. Upéixa ete ereho-ma ramo tape
vai-rupi, erehasa asy ard ereiko-vy. Upéa-gwi:
“Ambotavy-ta Nhandejary-pe” ani ere teindejéupe.
Imbotavypyre'y voi ko ha'e. Ereho ramo tape vai-
rupi, erehasa asy va'erd ereiko-vy. Nerenhoty
pordi ramo, okakwaa ard nde kokwe-py hi'upy
e'y va'e. Upéixa ete jajapose va'e rei jajapo ramo,
jaha vai ard, nhanhehundi rei va'erd. Ha eren-
hoty pora ramo katu, ere'u va'erd erejaty va'ekwe.
Upéixa ete Nhe'é Marangatu tee va'e oiko tee ramo
nde py'a-py, ereiko pora pord va'erd. Nhandejary
ndive ereiko va'erd opa e'y reheve. 9 Upéixa
ramo anike ere: “Xe kwerai-ma Xxe rembiapo porad
pord ramo” ani ere upéa. Nhane rembiapo pora
meme ramo nhande kaigwe e'y reheve, nhande-
vy gward ome'étaha ary-py ome'é va'erd nhande-
vy Nhandejary. 10 Upéa-gwi nhande pu'aka hagwa-

rami jareko pora rei enterovéa-pe. Ha Nhandejary
reroviaha gwive katu jareko poréve rdve katu
ixupe kwéry.

Cristo mba'e kurusu-rehe apena xe aiko-vy

11 Pehexa katu. Ko'dnga xe amoil-ta kwatia-
rehe xe nhe'd. Xe po-rupi amoi-ta. Tuvixa
vixa amoi kwatia-rehe imonhe'é hagwa. 12 Ha
gwi omombe'u ambue va'e Hesu Cristo rehegwa
nhe'é pord katu oipota judeu kwéry imandu'a
pord hese. Upéa-gwi he'l peé-my: “Judeu reko-
rupi peiko joty katu, penhepirekyti uka-vy” he'i
peé-my omanda-vy. Oipota peiko judeu reko-
rupi. He'l ramo ra'e: “Cristo-rehe, kurusu-rehe
ojejuka va'ekwe-rehe, hese anho mante jajerovia-
maramo, omopotiva'erd nhande py'a Nhandejary
judeu reko-rupi jaiko e'y reheve” he'i ramo ra'e,
omoingo asy ard ra'e ixupe judeu kwéry. Upéa-gwi
he'l peé-my: “Penhepirekyti uka katu” he'i peé-
my omanda-vy. 13 Ha nonhe'é porai hikwai. Gwi
judeu reko-rupi oikose va'e mo'a nohendui entéro
Moisés he'i hagwe gwive. Ma'era oipota pen-
hepirekyti uka? Ma'erd oipota peiko judeu reko-
rupi? Oipota voiimandu'a pord hese judeu kwéry.
Onhemboete ukase mo'a judeu reko-rupi peiko-
gwi. 14 Ha xe katu napendi voi judeu remimbota-
rehe. Hemimbota ndajapoi va'e imandu'a pora
hagwd mo'd xe-rehe. Cristo rehegwa nhe'g,
ikurusugwasu rehegwa nhe'é ave, upéa nhe'é
amomba'egwasu voi amombe'u meme-vy. Cristo
upe kurusugwasu-rehe omano-gwi, napenaveéi-
ma dygwa nhe'é-rehe. Omano va'ekwe-rami ndaro-
horyvéi-ma ixupe, dygwa-pe. Ha dygwa katu ndaxe

rerohoryveéi-ma ave. Omano va'ekwe-rami ndaxe
rerohoryvéi-ma ave. Ikurusugwasu-rehe apena
aiko-vy va'e mante xe mopoti va'era. 15 Ha judeu
kwéry va'e, judeu e'y va'e ave, ogwereko petel
va'e-rami ixupe Nhandejary. Tape pyahu pora-rupi
jaiko hagwa, nhane moatyromba va'e, nhane mo-
hekoviard pyahu va'e Nhandejary voi. Upéa-gwi
judeu rekoha-rehe napenavéi-ma. Cristo mba'e
kurusugwasu-rehe ae apena xe aiko-vy. 16 Upe
va'e tape pyahu pord-rupi peho va'e-pe gwive,
tapene mbopy'agwapy katu Nhandejary. Tapene
poriahuvereko katu ave. Entéro gwe'yi gwive
tohovasa pora katu Nhandejary.

17Xe ko Hesu remimondo tee va'e. Hemimondo
tee ramo aiko-gwi, xe mbohasa asy va'ekwe. Ha

ko'anga katu xe rete-rupi ojekwaapa voi xe pire
joka joka hagwe. Pehexapa-ma voi xe-rehe. Xe
mbopere pere va'e-rami ojekwaa voi xe-rehe oho-
vy enterove oikwaa hagwa Hesu rembigwai ramo
xe aikoha. Upéa-gwi xe-rehe ijapu ramo avave
ndaipotdi xe moaka tarova.

18 Tapende rovasa pord pord katu Nhandejary
Hesu Cristo pende rexakwaa rei-vy, xe re'yi kwéry.
Pende py'a gwive tapende rovasa. Amém.

